
  
  

गृह मंत्री ने 37वें नेशनल गेम्स में पदक विजेता अंबाला के जिम्नास्टिक खिलाड़ियों को
सम्मानित किया

चर्चा में क्यों?
3 नवंबर, 2023 को हरियाणा के गृह एवं स्वास्थ्य मंत्री अनिल विज ने अंबाला छावनी के वार हीरोज़ मेमोरियल स्टेडियम के जिम्नास्टिक हाल में 37वें नेशनल
गेम्स में जिम्नास्टिक के पदक विजेता खिलाड़ियों को सम्मानित किया। 

प्रमुख बिंदु  
नेशनल गेम्स जिम्नास्टिक में अंबाला के योगेश्वर सिंह ने तीन स्वर्ण पदक व दो कांस्य पदक तथा साहिल यादव व रोहित कुमार ने एक-एक कांस्य
पदक जीता था। इन सभी खिलाड़ियों को गृह मंत्री अनिल विज ने सम्मानित करते हुए योगेश्वर सिंह को एक लाख एवं अन्य दो खिलाड़ियों को 50-50
हज़ार रुपए अपने स्वैच्छिक कोष से देने की घोषणा की। 
इस दौरान गृह मंत्री अनिल विज ने कहा कि हरियाणा की खेल नीति सारे देश में सर्वश्रेष्ठ मानी जाती है और दूसरे राज्य भी इसका अनुसरण कर रहे
हैं। हरियाणा में ओलंपिक में स्वर्ण पदक जीतने वाले खिलाड़ी को 6 करोड़ रुपए की राशि प्रदान की जाती है और इसके साथ-साथ नौकरी दिये जाने का
भी प्रावधान है। 
गृह मंत्री ने कहा कि अंबाला छावनी, जोकि फुटबॉल का गढ़ था, इसके दृष्टिगत यहाँ पर अंतर्राष्ट्रीय स्तर का फीफा से अप्रूव्ड फुटबॉल खेल
स्टेडियम बनाया गया है। आल वेदर स्वीमिंग पूल, आधुनिक सुविधाओं से युक्त जिम्नास्टिक हाल खिलाड़ियों को उपलब्ध करवाया गया है।

